
Poumei John

Ahri Chipao

/1 Shuraino Chipao hai bue, Chi-

pao hai Ramaiye koa bue, alia

Chipao hai Ramaie. 2 Puh hai shu-

raino Ramaiye koa bue. 3 Na teitei

hai puh vano souloue, alia soukhai

touyu taosu puh loumoa hatalia

soulou moe. 4 Puh hisu ahri bue,

alia ahri nasti maikhemai vei ava

nasue. 5 Ava nano teizhi hi vapeie,

alia teizhi nano sunaye kolou moe.

6 Teile lihi Johan tea kuyu Ra-

mai hino seiveyu maili bue. 1 Pull-

no ava navei zhopaoh soure dono,

suolouzu puh vano pano mai hrulai-

ye louche loure dono, puhno zho-

paoh dono ve-e. 8 Puhwo ava suna

moe, ana ava navei zhopaoh soure

dono ve-e. 9 Mai hrulaiye souva

peiyu checheyu ava nasu deiphao hi

velou loure.

10 Puh hai deiphaohi bue, alia

deiphao hai puh vano souloue, ana

deiphao maino puhye stilou moe.

11 Puh su lah puh kihi ve, ana lah

puh maino puhye su popei moe.

12 Ana puhye polouyu mai hrulai

hisu, sliolouzu puh zhih hino lou-

che louyu maitaoye, puhno Ramai-

nah pano souloure khouko su peire.

13 Puletao nalouyu haiolouzu zhe

hinoa, vasouno li-choyu hinoa, moa

maino li-choyu hinoa moe, ana

Ramai hilonoe.



14 Alia Chipao sunasu vasou da-

loua zhuvea ea achecheno phoupeia

alia Eletaono puh vei khouko-ava

hai Puo hino veyu likhuyu Nah

Poutuo vei khouko-ava kua ngane.

15 Johan no puh vano zhopaoh

soua sha-a paoe, '"Athaino veyu

puhno Ajuno duhie, daiolouzu puh

hai Ajuno raia bue,' tea Eno paoyu

mai nasu hainare."

16 Alia puh vei phoupeia buyu

zhuveana hino Eletao hrulaino zhu-

vea peino zhuvea nasu ngaoloure.

17 Daiolouzu razhai nasu Moses

vano peie; ana zhuvea ea acheche

na louzu Jisu Khrista vano ve.

18 Maitalia Ramaiye ngaokhai

mohie; Puo ngheikino buyu likhuyu

Nah Poutuo puhno Ramaiye sungao

peire.

Johan Baptist vei chipao

19 Alia Jerusalem hino Jihudimai

taono Johan hi napaomaitao ea Levi

maitaoye seive-a pano puh hino,

"Ne thaoh-e?" tea ve nouyuki Jo-

han no haibua zhopaoh peie.

20 Puhno paopae, puhno bamoe,

ana sheesha-a paopeie, "Ewo Khri-

sta moe."

21 Alia puletaono puh hi noue;

"Sukulouzu ne thaoh-e? Ne

Elijahwu?"

Puhno chila peie, "E moe."

Puletaono noupukhaie, "Ne

rachi-paolamai sunawu?" Puhno



chila peie, "Moe."

22 Puletaono puh hi paoe, "Suku-

louzu ne thaoh-e touyu Eletaohi

paongao peio. Eletaoye seiveyu

maitaohi paore dono chilali pei-

khaio. Nelah neyeno thaoh-e tea

paoe?"

23 Puhno paoe:

"Isaiah rachi paolawo no

paoyu kua,

'Mapao vei ludu nasu

souzulo!'

tea rukouno mailino shayu

pai nasu E-e."

24 Puletao hai Phariseemaitao

hino seive. 25 Puletaono puh hi

noue, "Sukulouzu nehai Khrista-a,

Elijah-a moa rachi-paolana-a mo-

louzu daidono neno dzukhao

dapeiwe?"

26 Johan no puletaohi chila peie,

"Eno dzuno dzukhao dapeiwe; ana

neletao hrohino neletaono sumoyu

maili la-a bue. 27 puh hai Athaino

laie, ana Ewo puh phikharai phei-

payu koutea khamoe."

28 Chiphayu haihai Johan no

dzukhao da-a buyu buh Jordan rei

teinghi palova Bethani hinoe.

Ramai Zhaotu

29 Thainaisho kisu Johan no Jisu

hai puh hilo taveyu ngaoloua paoe,

"Zhukhaio, deiphaomai mah pota

peiyu Ramai Zhaotunaye su!

30 'Ajuno duyu maili Athaino lai-e,

daiolouzu puh hai Ajuno raia bue,'



tea Eno paoyu nasu hainare.

31 Ewo louzu puhye sumoe; ana

puhye Israel maitao hi pongao peire

dono Eno dzuno dzukhao dapeia

ve-e." 

32 Alia Johan no zhopaoh peia

paoe, "Eno Rako hai khao bua raki

vano kou-a puh peihi kou tao-a

buyu ngaoe. 33 Ewo louzu puhye

sumoe; ana dzuno dzukhao dapeire

dono Eye seivepeiyu puhno Ahi

paoe, 'Rakono kou maili peivahi

taoa buyu neno ngaolai; puh hai

Rako Mashino dzukhao dapeiyu

mai sunasue.' 34 Eno susu ngaolou-

re ea zhopaoh soua paowe suolouzu

hainahai Ramainah Poutuoe."

Jisu rozumai raikaitao

35 Suthaia, thainaisho su Johan

no puh rozumai ahaiye koa la-a

bue, 36 alia Jisuno ta-a buyu su

ngaoloua puhno paoe, "Zhukhaio,

Ramai Zhaotu naye su!"

37 Puh rozumai ahaino puhno

sukua paoyusu choulou-a Jisu thai-

ru tare. 38 Jisuno thailo reiveyu

kisu puhaino puh thai fulaiyu ngao-

loua puhaihi noue, "Nehai dai

phouwe?"

Alia puhaino puh hi chila peie,

"Rabbi" (suolouzu Dou-apeio toue),

"Ne dai kino bue?"

39 Puhno puhai hi paoe, "Tave-

loua zhukhaio." Puhaino taveloua

puhno buyu buhsti ngaoloure; alia

suzhousu puhaino puhye koa chao-

baire, daiolouzu sukisti koukhe tei-



lecho adai tayu phahi koure.

40 Johan no paoyu chouloua Ji-

suthai fulouyu mai ahai hino alina

louzu Simon Pitar thaihou

Andrew-e. 41 Puhno raikaia puh

jurai Simonye ngaoloua puh hi

paoe, "Ehwo Razhepuye ngaoloure''

(suvei kowo louzu Khrista toue).

42 Suthaisu puhno Simonye Jisu hi

save.

Jisuno puhye zhuloua paoe, "Ne-

wo Johan nah poutuo Simon-e, ana

neye Kephas tea kulai."' (Haihai

Pitar touyu kheihaoe, suvei kono

"Chuh" toue.)

Jisuno Philip ea Nathanelye

kulouyu

43 Thainaisho su Jisuno Galilee

hi talai tea le laloure. Alia puhno

Philipye ngaoloua puh hi paoe,

"Athai flilo." 44 Philip hai Andrew

ea Pitarno hruyu Betosaida nuhdu

hino ve-e. 45 Philipno Nathanelye

ngaoloua puh hi paoe, "Mosesno

razhaibvu hino ea rachi paolamai

taono puh vano rukhai touyu puhye

su Ehno ngaoloure. Puh hai Naza-

reth hi Joseph nah poutuo Jisue."

46 Nathaneino puh hi paoe, "Na-

zareth hino avei tali palou suwu?"

Philipno puh hi paoe, "Taveloua

zhukhaio."

47 Jisuno Nathanel hai puh hilo

takouyu ngaoloua puh vano paoe,

"Zhukhaio, haihi checheyu Israel

maili bue-, puh hisu le sheemoyu



alia hae!"

48 Nathaneino puh hi none, "Ne-

no Eye kabua suloue?"

Jisuno puh hi chila peie, "Philip-

no neye kumo juhi neno doushibe

phihi bubu kino Eno neye ngaoe."

49 Nathaneino puh hi chila peio,

"Rabbi, newo Ramainah Poutuoe!

Newo Israelmai Veo sue!"

50 Jisuno puh hi paoe, "Eno neye

doushibe phihi bubu kino ngaore

tea nehi paoyu vano ne louchewu?

Neno hai jlino adu dulih ngaolai

hie!" 51 Alia Jisuno puletaohi paoe,

"Eno neletaohi chicheno paowe,

neletaono raki houpayu alia raki-

vamai taono Mainah Poutuo peino

takou takheyu ngaolai."

Kana hi sheenghiyu

/2 Suthai teithe asu zhousu Gali-

lee hi buyu Kana nuh hino shee-

nghiyu li buloure, alia Jisu pfua

suhi bue; 2 Jisu ea puh rozumai

taoye-a sheenghiyu suhisu ku save

thoure. 3 Darkha zhaoh halou

khaie, Jisu pfuno puh hi paoe, "Pule-

tao vei darkha zhaoh hare."

4 Jisuno puh hi paoe, "Oh naotu-

pai, neno Eye koa dai soure bue?

Aphasu vete mohie."

5 Puh pfuno kilai maitaohi paoe,

"Puhno neletaohi apao tali

soukhaio."

6 Alia suhisu Jihudimai vei sou-

sheeyu zhai thaifua, leeki alili hino



dztichovou kaih pha loulou su chuh

leeki arou pove khaikhaitoue. 7 Ji-

suno kilai taohi paoe, "Leeki hai-

taosu dzuno ruthou phoukhaio."

Alia puletaono leeki sutaosu taihi

khete ruthou phoure. 8 Alia sukisu

puhno puletaohi paoe, "Chuwo dzu

daotou saopa loua nuhbuh hi

peipha-apeio hi pokou peikhaio."

Sudono puletaona dzu susu puh hi

saosha koupeie. 9 Chubu hino dar-

kha zhaoh dalouyu dzunasu nuhbuh

hi peipha-apeiono po chilouyu kisu,

alia haihai daikino velousa touyu

sumoa (ana dzu saopoa veyu kilai-

tao louzu sukhaia), puhno sheeyu-

puye kuloua lo puh hi paoe, "Mai

hrulaino arai kihai darkha zhaoh

sho-aveinano khaipeiwe; alia mikhe

maino shonu sholouyu thaino sho-

shina khaipeiwe; ana newo darkha

zhaoh shovei nasu chu koutea khai-

kou khaitoue!"

11 Jisuno raikaiyu shee haina hai

Galilee hi buyu Kana hino soua puh

vei khouko-ava nasu pongaoe; alia

puh rozumai taono puhye louche-

loue. 12 Stithaisu puhno puh pfu,

puh thaihou-juraimaitao ea puh ro-

zumaitaoye koa Kapernahum hi

takoure ea suhino puletaosu teithe

daotu nai-a bue.

Jisuno Rathoki hi taveyu

13 Jihudimai Tachonuh nasu

ngheitei koure, stidono Jisuno Jeru-

salem hi tapa loure. 14 Rathoki

hino puhno cho, zhaotu ea rahou

zhoyu mai, alia shano leayu mai-

taono hupo poa buyu ngaoloure.

15 Alia raino suda souloua puhno



zhaotua, choa veishino Koa Rathoki

hino hutare; alia puhno shano leayu

maitaovei shanosu lalaire ea pule-

tao vei arubuh taosu popeishou

khaire. 16 Puhno rahou zhoyu mai-

taohi paoe, "Buh hai hino na hai-

taosu poloua tawo; neletaono Apuo

kihai hu pobuh souwu laimoe."

17 Alia "Ne kiye dono lenouyu

nano Alekhe hai meibua deilai," tea

rukhai touyu nasti puh rozu-

maitaono licho loure.

18 Sukisu Jihudimai taono puh hi

paoe, "Neno vah haina souyu hi

nezu bue touyu pongaore Eh hi dai

shee soungaolou slie?" 19 Jisuno

puletaohi chila peie, "Rathoki hai-

nahai souha wuwo, alia Eno sunasu

teithe asu hino soushu loulai."

20 Suthaisu Jihudimai taono

paoe, "Rathoki hainasu po raidairou

loua soue, ano newo sunahai teithe

asu hino soushulou laiwu?" 21 Ana

Jisuno paoyu Rathoki nawo louzu

puh pfuphao vano paobaie. 22 Su-

dono puhno athai hino hrishu louyu

kisti, puh rozumai taono puletaohi

haihai puhno paokhai toue touyusu

liloure, alia puletaono sheeyu laru-

bvu ea Jisuno paokhai touyu chipao

nasu louche loure.

Jisuno Emai le suyu

23 Chuwo Jerusalem hino Tacho-

nuh hi bubuki puhno souyu sheetao

sti ngaoloua mai taolino puhye lou-

che loure. 24 Ana Jisuno puh lah

puletaoye louchemoe, daiolouzu

puhno puletaoye sukhaie, 25 alia

puletao vano maita linoa zhopaoh



souyu puhye dono koyu hae; daio-

louzu puh lahno Emai lehi dai bue

touyu hai sua bue.

Jisu ea Nikodemas

/3 Chuwo Phariseemai hrohino

Nikodemas tea kuyu Jihudimai

peikhomaili bue. 2 Mai hainano

khei Jisu hi veloua puh hi paoe,

"Rabbi, nehai Ramai hino veyu

dou-apeimai alie touyu su Ehno

sue; daiolouzu Ramaino puhye ko-

zhopei molouzu maita linoa neno

souyu shee haitaosu soulou hoe."

3 Jisuno puh hi chila peie, "Chi-

cheno Eno nehi paowe, maita linoa

nashulou molouzu, puhno Ramai

Vedei su ngaolouhoe."

4 Nikodemasno puh hi paoe,

"Kakua maino tsulouyu thaino na-

kulou khailai? Puhno puh pfu pouhi

lou ahaikholoua nakhailou suwu?"

5 Jisuno chila peie, "Chicheno

Eno nehi paowe, maita lino dzu

hino ea Rako hino nalou molouzu,

puhno Ramai Vedei hi loulou hoe.

6 Vasou hino nalouyu sunano va-

soue, alia Rako hino nalouyu suna-

no rakoe. 7 'Nele hrulaino nashulou

vuzulai' tea Eno nehi paoyu dono

khupaso. 8 Teikhaino hununu buh

hi huvewe, alia neno sunavei khosu

chouwe, ana sunahai daikino vesa

moa kahi taresa touyu neno sumoe,

sudono Rako hino nalouyu mai tali-

a sukheihaoe."

9 Nikodemasno puh hi noue,

"Haisu kabua souloulai?"



10 Jisuno puh hi chila peie, "Ne-

wo Israelmai dou-apeimaili soua

haisu sumowu? 11 Chicheno Eno

nehi paowe, Ehno suyu nasu Ehno

paowe, alia Ehno ngaolouyu na

vano Ehno zhopaoh souwe; ana ne-

leno Eh vei zhopaoh popeibae.

12 Eno neletaohi deiphaovei na-

khemai vano paoyu ki neletaono

Eye louche peimoe, kabua Eno ra-

kivei natao vano paoyuki neletaono

Eye louche khailai. 13 Alia Raki

hino kouyu Mainah Poutuo puh bai-

moano mailia raki hi khekhai

mohie.

14 "Alia Mosesno rekouno nghou

naye polayu kua, Mainah

Poutuoye-a polashu vuzulai,

15 suolouzu puhye loucheyu mai

talino halou hoyu ahri ngaoloulai."

16 Daiolouzu Ramaino deiphao

maiye leshishoyu dono puhno puh-

vei likhuyu Nah Poutuoye peire,

sudono puhye louche louyu maita-

lisu hakhailai moe, ana teisa ahrisu

ngaoloue. 17 Daiolouzu Ramaino

puh Nah Poutuoye pano deiphao

maiye mah dukhaire dono deiphao-

hi seivepei moe, ana puh vano dei-

phao maiye khaipei loure dono

seive-e.

18 "Puhye loucheyu mai taliye su

chiku moe; ana louche moyu mai

taliye sti chiku chere, daiolouzu

puhno Ramai vei likhuyu Nah Pou-

tuo zhih hisu louche loumoe.

19 Alia chikuyu nasu hainae, suo-

louzu ava sunasu deiphao hi ve-

loue, ana maikhe maino avana juno

azhi naye leshi loure, daiolouzu



puletaovei vah taosu ashi baie.

20 Daiolouzu ashi vah souyu mai

veishino avaye ngaorawe, alia ava-

hi vemoe, suku molouzu puhvei

vah taosu popa ngaowushulai.

21 Ana acheche vah souyu puhno

puh vah taosu Ramai hiho souloure

touyu nasu pano sheesha-a ngao-

loure dono avahi vewe."

Jisu ea Johan

22 Suna thaisu, Jisu ea puh rozu-

mai taosu Judea teidei hi tare; suhi-

no puhno puletaoye koa chao-a

dzukhao dapeie. 23 Johan-a Salim

ngheiki hi buyu Aenon hino dzu-

khao dapeia bue, daiolouzu suhisu

dzu alaosou bue; alia maikhe-

mainoa suhi taveloua dzukhao da-

loue. 24 Daiolouzu sukisu Johanye

hukhahi thoumohie.

25 Sukisu Johan rozumai kamai-

no khusheeyu naanou vano Jihu-

dimai aliye veiva loure. 26 Alia

puletaono Johan hi taveloua puh hi

paoe, "Rabbi, Jordan rei teinghi

palova hino neye koa buyu alia puh

vano neno zhopaoh souyu mai su-

nasu buh haihino dzukhao dapeia

bue, alia mai hrulaisu puh hi tave-

khai baire!"

27 Johan no chila peie, "Raki

hino sunasu puh hi peimo louzu

maita lino hatalia ngaolou hoe.

28 'Ewo Khrista moe, ana Eye puh-

ju raia seivepei khaitoubaie' tea

Eno paoyu su lah neletaono Azho-

paohmai souwe. 29 Nghirepaiye

ngaolouyu puh su sheerepue; ana

la-a ea puh chi kei-a buyu sheerepu



vei samai sunano sheerepu vei pai

chouloua le sashowe; sudono Avei

asah nasu chuwo chekhoure.

30 Puhwo dupu vuzulai ana Ewo

khaikou vuzulai."

Raki hino kouyuna

31 Reikouno kouyu puhno mai

hrulai juno dukoukhai toue; dei-

phaono veyu puhwo deiphao vei

baie, alia deiphao vei vano chi pao-

baie; Rakino kouyu puhno mai hru-

lai juno dukhai toue. 32 Puhno ngao-

louyu ea choulouyu stina vano puh-

no zhopaoh souwe, ana maita linoa

puh zhopaoh su polou moe. 33 Ana

puh zhopaoh polouyu puhno Ramai

hai chekhaoe tea le laloure. 34 Daio-

louzu Ramaino seiveyu puhna

Ramai chipao paoe, daiolouzu

Ramaino Rakohai khadaloua pei-

moe. 35 Puono Nah Poutuoye le-

shie, alia puh bah hi ha teitei thao-

thoukhai peire. 36 Nah Poutuoye

louche louyu puh hisu teisa ahri

bue; Nah Poutuo suna chi zumoyu

puhno' ahrisu ngaolai moe, ana

Ramaivei rarou su puh peihi chaoa

bue.

Jisu ea Samaria pfupai

/4 Chuwo Jisuno Johan juno koua

maikhemaiye pano rozumai

souloure ea dzukhao daloure touyu

hai Phariseemai taono chouloure

touyusu Jisuno sulouyu kisu-

2 (Checheyu louzu, Jisu puh vuzu-

no mailia dzukhao dapeimoe, ana

puh rozumaitao likheino soubaie),

3 puhno Judea thaowu-a Galilee hi

dakhai tare. 4 Alia puhye dono



Samaria tachopoa tare hi buloure.

5 Sudono Jakobno puh nah pou-

tuo Joseph hi peikhai touyu dou

suna ngheiki buyu Sukhar tea kuyu

Samaria vei nuhdu alihi puhno tave

louloure. 6 Jakob vei dzukhao su

suhi bue, alia Jisuno veihdu tayu

vano veasholoua dzukhao suna pehi

kou chobu loure. Teile stisu heako

teilecho kiahai tayu phahi noe.

7 Samariamai pfuli dzu pfure

dono tave loure. Jisuno puh hi

paoe, "Eye pano dzu kukhaio."

8 Daiolouzu puh rozumai taosu tou-

so hrure dono nuhdu hi tare.

9 Samariamai pfupaino puh hi

paoe, "Kakua newo Jihudimai ali

khaia, Samariamai pfupai Ahino

pano dzu kure dono khowe?" Daio-

louzu Jihudimaino Samariamai kha

mata moe.

10 Jisuno puh hi chila peie, "Ne-

no Ramaivei sa-apeina ea nehino

dzu khoyu puh hai thaohsa touyu

sua buyuthaio neno, puh hino kho-

lai, alia puhno nehi hriyu dzu nasu

peiloulai."

11 Naotu supaino puh hi paoe,

"Dou-apeio, newo dzu saoloure ha-

lia hae, alia dzukhao nasu thousho-

we; daikino neno hriyu dzu nasu

ngaoloulai? 12 Newo Eh puo-pao

Jakob juno duhiwu? Puhno Eletaohi

dzukhao hainahai peie, alia suhino

puh-a, puh nahmai tao-a alia puhvei

kikhaoru tao-a po kuloue."

13 Jisuno puh hi paoe, "Dzu hai-



na kuyu mai talisu reipu khailai,

14 ana Eno peilaiyu dzu suna ku-

louyu mai taliwo reipukhai khailai-

moe; Eno peilaiyu dzu sunasu puh-

vei lekhe hino teisa hrire dono ku-

payu dzula datalai."

15 Naotu sunapaino puh hi paoe,

"Dou-apeio, Eye pano reipu more

dono, alia buh haihi khaive pano

dzu pfupu more dono, Ahi dzu su-

nasu peikhaio."

16 Jisuno puh hi paoe, "Takhaio,

alia ne chaaye buh haihi ku save

khaio."

17 Naotu supaino puh hi chila

peie, "Achaa hae."

Jisuno puh hi paoe, "Neno,

'Achaa hae' tea payu su paozue;

18 daiolouzu nevei chaa angoure,

alia neno chu koa buyu suna-a ne-

chaa moe; sunasu neno cheche-a

paongaore."

19 Naotu supaino puh hi paoe,

"Dou-apeio, nehai rachi paolamai

alie touyu su Eno sue. 20 Eh puo-

pao maino deichi haina hino Ra-

maiye thowe; ana Emaino Ramaiye

thore buh louzu Jerusalem hi bai

tea neleno paoe."

21 Jisuno puh hi paoe, "Naotu-

pai. Eye louchepei khaio, Puoye

deichi haina hino moa Jerusalem

hino neleno tho more pha nasu ve-

re. 22 Neleno sumoyu nasu neleno

thowe; Ehwo Ehno suyu naye tho-

we, daiolouzu khailu peiyu hai Ji-

hudimai hino ve. 23 Ana chekhaoyu



ratho maino Puoye rako ea acheche

hino tholaiyu phasu vere, alia chue,

daiolouzu Puono puhye sukua tho-

yu su phoue. 24 Ramai hai rakoe,

alia puhye thoyu maino rako ea

acheche hino thovu zulai."

25 Naotupaino puh hi paoe, "Ra-

zhepu (Khrista tea kuyuna) nasu

velai touyu hai Eno sue, puhno

veyu kisu Eletaohi puhno halihala

paongaokhai peilai."

26 Jisuno puh hi chila peie, "Ne-

ye chipha-a buyu Esu puh-e."

27 Suphabu hino puh rozumai

taosu tave. Puhno naotumai aliye

koa chipha-a buyu su ngaoloua pu-

letaosu khupa loure, ana mailinoa,

"Ne dai zupawe?" moa "Ne daido-

no puhye koa chiphawe?" tea

paomoe.

28 Suhino naotu supaino puh

dzukhou su thaowu-a nuhdu hi da-

khai veloua suhi buyu maikhemai

hi paoe, 29 "Tavekhaio, Eno

soukhai-soukhai touyu veishi Ahi

paongao peiyu mai sunaye ve zhu-

khaio. Puh hai Khrista laiwu?"

30 Sudono puletaono nuhduna hino

tapaloua puh hi tavere.

31 Suphabu hino rozumai taono

puh hino khoa paoe, "Rabbi,

potouwuwo!"

32 Ana puhno puletaohi paoe,

"Neletaono sumoyu Avei toure tou-

so bue."

33 Sudono rozumai taono puletao



hrohino alino lihi haibua paoe,

"Malta linoa puh hi touso pove pei-

re moma?"

34 Jisuno puletaohi paoe, "Atou-

so louzu Eye seive peiyu puhvei

leli souyu, alia puh vah soucheyu

nasue. 35 Neletaono, 'Khou adai

shono cha chilai hie,' tea paomo-

wu? Ana Eno neletaohi paoe, nele-

tao nghithou pfula loua dourou tao-

su daizhou cha chire dono meiche-a

buresa touyu su zhukhaio! 36 Thou-

tai vuyu na-a, cha chiyuna-a koa

sazhore dono cha chiyu nano zhosu

ngaowe, alia teisa ahri vei dono

routhou su podzu loue. 37 Daiolou-

zu 'Kamaino vuthoue ea kukhe ali-

no chiloue' tea paoyu su chekhaoe.

38 Neletaovei zho-hah loukhai

moyu dou hisu pano cha chire dono

Eno neletaoye seitawe; kukheno

te-a soukhaitoue, alia neletaono

puletaovei vah hisu lou zha ngao-

zho loure."

39 Naotu sunapaino, "Eno

soukhai-soukhai touyu veishi su

puhno Ahi paongao peire," tea zho-

paoh souyu vano nuhdu sunahi

Samariamai alaosou puhye louche

loure. 40 Sudono Samariamai taono

puh hi taveyu kisu puhye su pule-

taohi naipeibaio tea puh hino kho-

we, alia Jisuno suhisu teithe ahai

nai-a bue.

41 Alia puh chipao vano mai alao-

sou louche puloue, 42 alia pule-

taono naotupai hi paoe, "Chuwo

nevei chipao vano Eletaono louche

louyu moe, daiolouzu Eletao-a Ele-

taolah puhno paoyusu chouloure,



alia chekhaoa puh hai deiphao mai-

ye Khailu-apeio nasue touyu su

Ehno sue."

Jisuno vahdumaili

nahpoutuoye souvei peiyu

43 Teithe ahai thaisu puhno buh

sunasu thaowu-a Galilee hi tare.

44 Daiolouzu Jisu puhlahno, "Rachi

paolamai taliye lah puh teidei hi

maino tsukhouyu hae," tea zhopaoh

soua paoe. 45 Sudono puhno Gali-

lee hi velouyu kisu, Galilee hi mai-

taono puhye sasa-a sheloue, daio-

louzu puhno Tachonuhki Jerusalem

hino souyu teiteisu puletaono ngao-

loue, daiolouzu puletaoa nuhbuh

hisu veloue.

46 Suthaisu puhno raiki dzuno

darkha zhaoh sou dalouyu Galilee

hi buyu Kana nuh hi tavepu khaire.

Alia Kapernahum hisu nahpoutuo

soua buyu vahdumai ali bue.

47 Puhno Jisu hai Judea hino Gali-

lee hi veloure touyu choulouyu ki-

su, puhno puh hi taveloua puhye no

Kapernahum hi takouloua puh nah

poutuoye souvei peiloure dono kho-

loure, daiolouzu puh hai thaiyu lai-

re. 48 Jisuno puh hi paoe, "Neleno

sheetao ea khupa vahtao ngaomo

sasu louchekhai laimoe."

49 Vahdumai nano puh hi paoe,

"Dou-apeio, Anah thaimo juhino

takou peikhaio."

50 Jisuno puh hi paoe, "Takhaio,

nenah poutuo su hrilai!"

Jisuno puh hi paopeiyu chipao



nasu mai sunano louche loua tare.

51 Puhno takoua buyu hino puh ki-

lai taono puhye tave daoloua puh hi

paoe, "Nenah poutuo su hriloua

bure!"

52 Puhno puletao hi puh hai dai

pha hino veipaloue tea noue. Pule-

taono puh hi paoe, "Do koukhe tei-

lecho ali tayu kino puh su rakee

khaire." 53 Suhino puono teilecho

susu Jisuno puh hi, "Ne nah poutuo

su hrilai" tea paoyu pha nasue tou-

yu suloure; sudono puh-a ea puh

kikhamai teitei-a louche loure.

54 Shee hainasu Jisuno Judea

hino Galilee hi velouyu thaino sou-

yu shee ahai chena sue.

